
	 	 	
	
	
ᑕᑎᒋᔭᐅᓪᓗᑎᒃ ᐊᑦᑕᖕᓇᙱᑦᑐᓂᑦ, ᐊᑲᐅᔪᓂᑦ ᓈᒻᒪᒃᑐᓂᒡᓗ ᐆᒻᒪᖅᑯᑎᖃᖅᑎᑦᑎᓂᖕᓂᑦ ᓄᓇᕗᒻᒥᐅᓂᑦ, ᑕᒪᐃᑎᒍᑦ ᐱᐅᓯᑐᖃᑎᒍᑦ 
ᐊᓯᐊᒍᓪᓗ ᐊᑐᒐᒃᓴᓂᑦ, ᐆᒻᒪᖅᑯᑎᓕᕆᔨᒃᑯᑦ ᐊᒥᓱᓂᑦ ᐱᕕᒃᓴᖃᐅᖅᐳᑦ ᐊᔪᙱᓐᓂᖕᒥᓂ ᖃᐅᔨᒪᓂᖕᒥᓂᒡᓗ ᐱᓕᕆᔨᒻᒪᕆᕈᕐᓗᑎᑦ.  
ᐃᒡᕕᐅᕙᓚᑦᑎᕚ?  ᐃᓚᐅᓚᐅᕆᑦ ᐱᓕᕆᖃᑎᒌᖕᓂᑦᑎᓐᓄᑦ.  ᐱᕕᒃᓴᑲᓪᓚᐃᑦ, ᖁᕕᐊᓇᖅᑐᖅ ᐱᓕᕆᓪᓗᓂ ᐊᔾᔨᒌᙱᑦᑑᑎᓂᑦ 
ᐱᕕᒃᓴᓂᑦ, ᐃᑲᔪᕈᓐᓇᕐᓗᑎᓪᓗ ᖃᓄᐃᙱᑦᑎᐊᖕᓂᖏᓐᓄᑦ ᓄᓇᕗᒻᒥᐅᓕᒫᓄ ᐱᕚᓪᓕᕈᑎᐅᓂᐊᖅᐳᖅ ᐃᖅᑲᓇᐃᔮᖕᓄᑦ − ᒫᓐᓇ 
ᓯᕗᓂᑦᑎᓐᓂᓪᓗ. 

ᐅᖅᓱᐊᓗᖕᓄᑦ ᑮᓇᐅᔭᓕᕆᔨ  
ᖃᒪᓂ’ᑐᐊᖅ, ᓄᓇᕗᑦ – ᓇᓗᓇᐃᒃᑯᑖ QEC-17-017 

ᐊᖓᔪᖅᑳᖃᕐᓗᓂ ᐊᑭᓕᒐᒃᓴᓕᕆᔨᓄᑦ ᐊᖓᔪᖅᑳᖓᓐᓂᑦ ᑭᓯᐊᓂ ᐊᔪᕆᖅᓱᖅᑕᐅᕙᒡᓗᓂ ᐊᑯᙵᓐᓃᑦᑐᒧᑦ ᑮᓇᐅᔭᓕᕆᔨᒧᑦ, ᐅᓇ 
ᐃᖅᑲᓇᐃᔮᖅ ᓯᕗᓕᖅᑎᐅᓛᖅᑐᖅ ᐱᓕᕆᐊᖃᖕᓂᖕᓂᑦ ᕿᒥᕐᕈᓂᖕᓂᓪᓗ ᐅᖅᓱᐊᓗᖕᒧᑦ ᐊᑭᓕᒐᒃᓴᓂᑦ ᐊᑭᓕᐅᑎᓪᓗ ᓇᓕᖅᑲᖏᓐᓂᑦ 
ᐊᑭᓖᕝᕕᐅᕙᒃᑐᓄᑦ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᓐᓂᑦ. ᐅᓇ ᐃᖅᑲᓇᐃᔮᖅ ᐃᑲᔪᖅᐸᖕᓂᐊᖕᒥᔪᖅ ᐊᓯᖏᓐᓂᑦ 
ᐊᑭᓕᖅᑐᐃᕕᖕᒥᐅᑕᓂᑦ ᕿᒥᕐᕈᓂᒃᑯᑦ ᖃᕆᑕᐅᔭᒧᐊᖅᑎᕆᓂᒃᑯᓪᓗ ᐊᑭᓕᒐᒃᓴᓂᑦ ᑮᓇᐅᔭᓕᕆᔾᔪᑎᓂᑦ ᐊᒻᒪᓗ, 
ᐃᓚᖃᑐᐃᓐᓇᕆᐊᓕᒃ ᐊᓯᖏᓐᓂᑦ ᑮᓇᐅᔭᓕᕆᓂᖕᒧᑦ ᑎᑎᖅᑲᓕᕆᓂᖕᓂᑦ ᓲᕐᓗ ᐃᑲᔪᕐᓗᓂ ᐊᕐᕌᒎᑉ ᐃᓱᓂᑦ ᑮᓇᐅᔭᑦ 
ᖃᐅᔨᓴᖅᑕᐅᑎᓪᓗᒋ1 ᐊᔾᔨᐅᙱᑦᑐᓂᒡᓗ ᑎᓕᔭᐅᒑᖓᒥ ᓴᖅᑭᒃᑳᖓᑕ. 

ᐱᔨᕆᐊᒃᓴᑦ ᑲᒪᒋᔭᒃᓴᓪᓗ ᐅᑯᐊ: 
 
 ᖃᐅᔨᓴᖅᐸᒡᓗᓂ ᐊᑭᓕᒐᒃᓴᐃᑦ ᐃᕐᖐᓐᓇᒃᑰᕈᑎᖏᑦᑕ ᑐᕌᕈᑎᖏᓐᓂᑦ ᑎᑎᕋᖅᑕᐅᑎᓪᓗᒋᓪᓗ ᐅᖅᓱᐊᓗᒃᑖᕈᑎᓂᑦ; 
 ᐅᖅᓱᐊᓗᒃᑖᕈᑎᑦ ᖃᕆᑕᐅᔭᒧᑦ ᐅᖅᓱᐊᓗᖕᓅᖓᔪᓄᑦ ᐃᓕᐅᖅᑲᑦᑎᐊᕐᓗᒋᑦ ᑭᖑᕙᓯᙱᓪᓗᒋᑦ; 
 ᐅᖅᓱᐊᓗᖕᓄᑦ ᐊᑭᓕᐅᑎᓂᑦ ᐸᐸᑦᑎᓗᓂ ᐋᖅᑭᑦᑎᐊᖅᐸᒡᓗᓂᒋᓪᓗ ᑕᖅᑭᐅᑉ ᐃᓱᐊᓂᑦ; 
 ᐊᔾᔨᒌᓕᖅᑐᐃᕙᒡᓗᓂ ᐊᑭᓕᒐᒃᓴᓂ ᓂᐅᕕᕈᑎᓄᑦ ᓄᓇᓕᖕᓂᓪᓘᓐᓃᑦ ᓂᐅᕕᕈᓐᓇᐅᑎᓂᒃ; 
 ᕿᒥᕐᕈᕙᒡᓗᓂ/ᑐᒃᓯᕋᖅᐸᒡᓗᓂᓘᓐᓃᑦ ᓂᐅᕕᕈᑎᑦ ᓇᓗᓇᐃᒃᑯᑕᖏᓐᓂᑦ, ᑖᒃᑯᐊ ᑎᑎᖅᑲᓕᒫᑦ ᐊᑦᑕᑕᖅᑎᓪᓗᒋᑦ ᑖᒃᑯᐊᓗ 

ᐊᑎᓕᐅᕈᓐᓇᐅᑎᓖᑦ ᐊᖏᖅᓯᓗᑎᒃ ᓂᐅᕕᕈᑎᓂᒃ; 
 ᐃᓕᐅᖅᑲᖅᐸᒡᓗᒋᑦ ᐊᑭᓕᒐᒃᓴᓕᐊᑦ/ᑐᒃᓯᕋᐅᑏᓪᓘᓐᓃᑦ ᓂᐅᕕᕈᑎᒧᑦ Great Plains−ᒧᑦ ᑮᓇᐅᔭᓕᕆᔾᔪᑎᓄᑦ ᖃᕆᑕᐅᔭᒃᑯᑦ; 
 ᐸᐸᓪᓗᓂᒋᑦ ᑐᖅᑯᐃᕖᑦ ᐊᑭᓕᐅᑎᓄᑦ ᐊᑭᓕᒐᒃᓴᑦ ᐅᓂᒃᑳᖏᓐᓄᓪᓗ; 
 ᐃᑲᔪᖅᐸᒡᓗᓂ ᑎᑎᕋᕐᕕᖕᒥᑦ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᖃᑎᒌᖑᔪᓄᑦ, ᐊᐃᑦᑐᐃᓂᖅ/ᐅᓄᖅᑐᓕᐅᕆᓂᖅ ᐊᑭᓕᒐᒃᓴᓂᑦ 

ᑮᓇᐅᔭᓕᕆᕐᔪᐊᓄᑦ, ᑐᖅᑯᐃᓂᖕᓂᑦ, ᐋᖅᑭᒋᐊᒃᓯᓂᖕᓂᑦ ᑎᑎᖅᑲᓂᑦ ᖃᓄᕈᓘᔭᕐᓗ.  
 
ᐊᔪᙱᑦᑕᕆᐊᖃᖅᑕᖏᑦ ᐅᑯᐊ: 
 
 ᐃᓱᓕᑦᑎᓯᒪᓗᓂ ᖁᑦᑎᖕᓂᓕᖕᒥᑦ 12/ᐊᔾᔨᖓᓂᑦ ᖁᑦᑎᖕᓂᓕᖕᒥᑦ; 
 ᑎᑎᕋᕐᕕᖕᒥᑦ, ᑮᓇᐅᔭᓕᕆᓂᖕᓂᑦ ᑮᓇᐅᔭᓕᕆᓂᐅᓂᖕᒥᓪᓗ ᐱᓕᕆᓯᒪᓂᑰᓗᓂ; 
 ᖃᐅᔨᒪᓗᓂ ᐊᑭᓕᒐᒃᓴᑦ ᐊᑐᐊᒐᖏᓐᓂᑦ, ᐱᐅᓯᖏᓐᓂᑦ ᒪᓕᒋᐊᓕᖏᓐᓂᒡᓗ; 
 ᖃᕆᑕᐅᔭᒃᑯᑦ ᑮᓇᐅᔭᓕᕆᔪᓐᓇᕐᓗᓂ; 
 ᖃᐅᔨᒪᓗᓂ ᖃᕆᑕᐅᔭᓕᕆᔾᔪᑎᓂᒃ ᐅᑯᓂᖓ Microsoft Office; MS Word, Excel, Outlook; 
 ᐅᖃᕈᓐᓇᕐᓗᓂ ᐃᓄᒃᑎᑐᑦ, ᐃᓄᐃᓐᓇᖅᑐᓐ/ᐅᐃᕖᑐᓪᓘᓐᓃᑦ (ᐊᑲᐅᓇᔭᖅᑐᖅ);  
 ᖃᐅᔨᒪᓗᓂ ᓄᓇᕗᒻᒥᑦ, ᓄᓇᖓᓐᓂᑦ, ᐅᖃᐅᓯᖏᓐᓂᑦ, ᐃᓕᖅᑯᓯᖏᓐᓂᒡᓗ (ᐊᑲᐅᓇᔭᖅᑐᖅ). 
 
ᑮᓇᐅᔾᔭᒃᓵᒃᓴᖓ ᒫᓃᑦᑐᖅ $54,951−ᒥᑦ $64,135−ᒧᑦ ᐊᕐᕌᒍᒧᑦ, ᐋᖅᑭᒃᓯᒪᔪᑦ ᐱᓕᕆᓯᒪᓂᑰᓂᖓᓄ ᐃᓗᐃᑦᑑᓕᖓᔪᒥᒡᓗ 
ᐃᑲᔫᓯᐊᕈᓐᓇᖅᖢᓂ, ᐅᑭᐅᖅᑕᖅᑐᒥᐅᖑᔾᔪᑖᓂᑦ $24,381 ᐊᕐᕌᒍᒥᑦ. ᐅᓇ ᐃᖅᑲᓇᐃᔮᖅ ᐃᓚᒋᔭᐅᖃᑕᐅᔪᖅ ᓄᓇᕗᒻᒥᑦ 
ᐃᖅᑲᓇᐃᔭᖅᑎᑦ ᑲᑐᔾᔨᖃᑎᖐᒃᑯᖏᓐᓄᑦ.  ᐃᒡᓗᖃᖅᑎᑕᐅᙱᑦᑐᖅ. ᐅᓇ ᐃᖅᑲᓇᐃᔮᒃᓴᖅ ᓄᓇᕗᒻᒥᐅᑦ ᐃᓄᖏᓐᓄᑐᐊᖅ 
ᑐᕌᖓᔪᖅ.  

ᐱᓇᓱᐊᕆᑦ ᑎᑎᖅᑲᑎᒍᑦ ᔪᓚᐃ 14, 2017−ᖑᓚᐅᙱᓐᓂᖓᓄᑦ ᐅᕗᖓ: hr@qec.nu.ca 

ᑎᑎᖅᑲᒃᑯᕕᒃᑎᒍᓪᓘᓐᓃᑦ ᐅᕗᖓ: Human Resources, Qulliq Energy Corporation, P.O. Box 420, Baker Lake, NU 
X0C 0A0.  

ᖁᔭᒋᔭᐃᓐᓇᕆᕙᕗᑦ ᐱᓇᔪᒃᑐᓕᒫᑦ; ᑭᓯᐊᓂᓕ, ᑐᑭᓯᒋᐊᕐᕕᐅᒃᑲᓐᓂᕈᒪᔪᑦ ᖃᐅᔨᒋᐊᕐᕕᐅᓂᐊᖅᑐᑦ. 


